
Ariannwyd ar y cyd gan yr Undeb Ewropeaidd


Cynulleidfa Darged
Cyfnod Allweddol 2
Nod y Wers
Bydd disgyblion yn creu eu haddewid eu hunain ynghylch sut gallan nhw, fel unigolion, helpu i greu rhyngrwyd gwell. Anogir disgyblion i lenwi Arolwg Cartref cyn iddyn nhw ddechrau ar y dasg hon, er mwyn iddyn nhw allu amlygu rhai o’r ffyrdd allweddol y mae eu teulu yn defnyddio’r rhyngrwyd gartref ac, yn eu tro, meddwl sut maen nhw’n help aelodau o’u teulu gyda thechnoleg. Bydd hyn yn eich help chi hefyd fel ysgol i ddarganfod sut mae’r rhyngrwyd yn cael ei ddefnyddio mewn amgylchedd cartref. 
Ar ôl llenwi arolwg cartref, ac ystyried rhai o’r risgiau y mae pobl ifanc yn eu hwynebu ar-lein, yna bydd angen iddyn nhw feddwl am un weithred y gallan nhw ei chyflawni i wneud y rhyngrwyd yn lle gwell. Byddant yn dangos hyn trwy eu haddewid; ‘I helpu i wneud y rhyngrwyd yn lle gwell, rwy’n addo y byddaf...’ 
Amser:  Heb ei nodi
Mae hwn yn weithgaredd penagored a all gymryd cyn lleied o amser/ mor hir ag sydd angen
Trefnu: 
Bydd y disgyblion yn gweithio’n unigol ar y dasg hon, fodd bynnag, bydd adegau pan fydd y dosbarth cyfan yn dod at ei gilydd i drafod.
Paratoi: 
Rhowch y daflen gwaith cartref Arolwg Cartref i’ch disgyblion wythnos cyn i chi benderfynu cynnal y wers ar gyfer Diwrnod Defnyddio’r Rhyngrwyd yn Fwy Diogel.
Argraffwch y daflen Gweithred Dda, paratowch le ar wal eich ystafell ddosbarth ar gyfer yr arddangosfa.
Adnoddau: 
Taflen Gweithred Dda, deunyddiau i addurno’r addewid (ysgrifbinnau a.y.y.b.), camera

Amlinelliad o’r wers						

Disgrifiad:
Dechrau
Arolwg cartref: Dylai pob disgybl ddangos eu harolwg dosbarth ac amlygu un aelod o’u teulu sydd angen help pan maen nhw ar-lein. 
Gweithgaredd 
Trafodaeth grŵp: Gofynnwch i’ch disgyblion am eu canfyddiadau o’r arolwg.
Gweithgaredd 
Gweithred Ddigidol Dda: A all eich disgyblion feddwl am un unigolyn yn yr ysgol y gallan nhw ei helpu o ran defnyddio’r rhyngrwyd/technoleg?
Gweithgaredd
Creu eich Addewid: Gofynnwch i’ch disgyblion lenwi eu haddewid a chwblhau’r frawddeg ‘I helpu i wneud y rhyngrwyd yn lle gwell, rwy’n addo y byddaf...’
Sesiwn Lawn
Arddangosfa yn yr ystafell ddosbarth a lledaenu’r gweithgaredd: Ar ôl cwblhau’r arddangosfa yn eich ystafell ddosbarth, trydarwch rai lluniau o’r arddangosfa ar @Childnet #SID2015.




[image: ][image: ][image: Banner-SID2015_468x60][image: ][image: ][image: ][image: ]--Dechrau
Arolwg Cartref
Wythnos cyn y byddwch yn bwriadu cynnal y wers hon, rhowch yr Arolwg Cartref i bob disgybl. Gofynnwch iddyn nhw ei lenwi adref, trwy ofyn y cwestiynau ar y daflen waith i aelodau gwahanol o’u teulu. Bydd hyn yn helpu gyda’r wers ei hun ac yn rhoi cipolwg i chi, fel athro, ar sut mae eich disgyblion yn defnyddio’r rhyngrwyd adref gyda’r bobl y maen nhw’n byw gyda nhw A ydyn nhw’n gwneud un ‘weithred ddigidol’ adref? Os ydyn nhw, beth ac i bwy?

Gweithgaredd  
Trafodaeth Grŵp
Holwch eich disgyblion ynghylch beth y gwnaethon nhw ei ddarganfod yn eu harolygon cartref. A oedd unrhyw beth a wnaeth eu synnu nhw? Beth oedd eu un ‘gweithred ddigidol dda’ gartref? 
e.e.
· Ydyn nhw’n helpu mam-gu i siopa ar-lein? 
· A yw eu mam yn gofyn am help wrth chwilio am bethau ar-lein? 
· Ydyn nhw’n helpu eu tad i ddod o hyd i beth mae ef eisiau ei wylio ar iPlayer? 
· Efallai bod eu brawd/chwarae iau yn ei chael hi’n anodd chwilio am wefan CBBC?
Gweithgaredd
‘Gweithred Ddigidol Dda’ 
Esboniwch i’ch disgyblion eich bod chi’n mynd i greu arddangosfa o weithredoedd digidol da pawb yn yr ysgol. Bydd angen iddyn nhw ddod o hyd i rywun yn eu hysgol e.e. cyfaill dosbarth, athro, disgybl iau, ymwelydd â’r ysgol. Dyma rai enghreifftiau o beth allai eu gweithred ddigidol fod: 
· Helpu’r athro i osod y taflunydd/offer yn yr ystafell ddosbarth 
· Ymweld â dosbarth iau, a gofyn i’r disgyblion yn y dosbarth am eu defnydd o’r rhyngrwyd a pha bethau y gallai fod angen help arnynt pan maen nhw ar-lein. (Gallai hyn fod yn rhywbeth y byddai angen i chi, fel athro, ei hwyluso e.e. gallech drefnu bod grŵp blwyddyn hŷn yn ymweld â grŵp iau)
· Dangos i ffrind sut i adrodd, os ydyn nhw’n derbyn sylwadau cas ar-lein
· Helpu eu hysgol gyda gwefan yr ysgol 
Gweithgaredd
Creu eich Adduned
Ar ôl i’ch disgyblion benderfynu pwy maen nhw’n mynd i’w helpu, a beth fydd eu gweithred ddigidol ar gyfer yr unigolyn hwnnw, bydd angen iddyn nhw dynnu llun ohonynt eu hunain yn cyflawni’r weithred dda. Ar ôl gwneud hyn, rhowch y daflen gweithred dda iddyn nhw (Atodiad 1) a gofynnwch iddyn nhw ei llenwi hi trwy roi eu llun arni a chwblhau’r frawddeg adduned, ‘I helpu i wneud y rhyngrwyd yn lle gwell, rwy’n addo y byddaf…’ 
Efallai y bydd eu gweithred ddigidol dda ddim yn berthnasol i’w hadduned. Er enghraifft, efallai mai eu gweithred ddigidol dda yw eu bod nhw wedi helpu ffrind i greu cyfrinair cryf (heb rannu’r cyfrinair), ond gallai eu brawddeg ddweud, ‘I helpu i wneud y rhyngrwyd yn lle gwell, rwy’n addo y byddaf yn garedig i’m ffrindiau ar-lein’. Yn ddelfrydol, dylai eu gweithred a’u hadduned fod yn berthnasol mewn rhyw ffordd, os yw’n bosibl, ond os nad ydynt yn berthnasol, mae hynny’n iawn.
Sesiwn lawn
Pan fydd y disgyblion wedi cwblhau eu hadduned ar-lein, bydd angen creu arddangosfa ddosbarth a fydd yn dangos eu gwaith, o dan y pennawd, ‘Gweithredoedd Digidol Da ar gyfer Diwrnod Defnyddio’r Rhyngrwyd yn Fwy Diogel 2015’. 
Estyniad
[bookmark: _GoBack]Ar gyfer Diwrnod Defnyddio’r Rhyngrwyd yn Fwy Diogel 2015, byddai’n wych petaech yn gallu defnyddio cyfrif Twitter yr ysgol i lanlwytho rhai lluniau o’r arddangosfa wal a’u trydaru ar @Childnet #SID2015

	Pwy o’ch teulu chi sy’n defnyddio’r rhyngrwyd adref?

	Pa ddyfeisiau ydych chi’n eu defnyddio i fynd ar y rhyngrwyd? (e.e. cyfrifiadur/gliniadur gartref, ffôn symudol, consol gemau, llechen)?

	A oes unrhyw reolau gartref wrth ddefnyddio’r rhyngrwyd neu ddyfeisiau?

	Ydych chi’n gwneud unrhyw beth ar ddyfeisiau gyda’ch gilydd fel teulu?

	A oes unrhyw un yn eich tŷ chi sydd angen helpu i fynd ar-lein/defnyddio technoleg? Ar gyfer beth y mae angen help arnynt?
[image: ]


	Sut ydych chi’n meddwl y gallwn ni wneud y rhyngrwyd yn lle gwell?

Fy ngweithred dda ar gyfer Defnyddio’r Rhyngrwyd yn Fwy Diogel yw: 

Llun ohonof i yn gwneud fy ngweithred ddigidol dda


_______________________________________________________________________________________________________________________________

Fy Addewid Ar-lein 

Gwers Cynradd 
Atodiad 1 

